
Shri Ashtalakshmi Stuti

શ્રીઅષ્ટલક્ષ્મીસ્તુતિઃ

આદિલક્ષ્મીઃ ।
સુમનોવન્દિતસુન્દરિ માધવિ ચન્દ્રસહોદરિ હેમમયિ
મુનિગણકાઙ્ક્ષિતમોક્ષપ્રદાયિનિ મઞ્જુલભાષિણિ વેદનુતે ।
પઙ્કજવાસિનિ દેવસુપૂજિતે સદ્ગુણવર્ષિણિ   શાન્તિયુતે
જય જય હે મધુસૂદનકામિનિ આદિલક્ષ્મિ પરિપાલય મામ્॥
ધનલક્ષ્મીઃ ।
અયિ કલિકલ્મષનાશિનિ કામિનિ વૈદિકરૂપિણિ વેદમયિ
ક્ષીરસમુદ્ભવમઙ્ગલરૂપિણિ  મન્ત્રનિવાસિનિ મન્ત્રનુતે ।
મઙ્ગલદાયિનિ  અમ્બુજવાસિનિ દેવગણાશ્રિતપાદયુગે
જય જય હે મધુસૂદનકામિનિ ધાન્યલક્ષ્મિ પરિપાલય મામ્॥
ધૈર્યલક્ષ્મીઃ ।
જય વરવર્ણિનિ   વૈષ્ણવિ ભાર્ગવિ મન્ત્રસ્વરૂપિણિ મન્ત્રમયિ
સુરગણવિનુતે અતિશયફલદે જ્ઞાનવિકાસિનિ શાસ્ત્રનુતે ।
ભવભયહારિણિ પાપવિમોચિનિ સાધુસમાશ્રિતપાદયુગે
જય જય હે મધુસૂદનકામિનિ ધૈર્યલક્ષ્મિ પરિપાલય મામ્॥
ગજલક્ષ્મીઃ ।
જય જય દુર્ગતિનાશિનિ કામિનિ બહુદે શુભકલહંસગતે
રથગજતુરગપદાદિસમાવૃતપરિજનમણ્ડિતરાજનુતે ।
સુરવરધનપતિપદ્મજસેવિતતાપનિવારકપાદયુગે
જય જય હે મધુસૂદનકામિનિ ગજલક્ષ્મિ પરિપાલય મામ્॥
સન્તાનલક્ષ્મીઃ ।
અયિ ખગવાહે મોહિનિ ચક્રિણિ રાગવિવર્ધિનિ   સન્મતિદે
ગુણગણવારિધે લોકહિતૈષિણિ નારદતુમ્બુરુગાનનુતે ।
સકલસુરાસુરદેવમુનીશ્વરભૂસુરવન્દિતપાદયુગે

જય જય હે મધુસૂદનકામિનિ સન્તાનલક્ષ્મિ પરિપાલય મામ્॥
વિજયલક્ષ્મીઃ ।
કમલનિવાસિનિ સદ્ગતિદાયિનિ વિજ્ઞાનવિકાસિનિ કામમયિ
અનુદિનમર્ચિતકુઙ્કુમભાસુરભૂષણશોભિ    સુગાત્રયુતે ।
સુરમુનિસંસ્તુતવૈભવરાજિતદીનજાનાશ્રિતમાન્યપદે
જય જય હે મધુસૂદનકામિનિ વિજયલક્ષ્મિ પરિપાલય મામ્॥
ઐશ્વર્યલક્ષ્મીઃ ।
પ્રણતસુરેશ્વરિ ભારતિ ભાર્ગવિ શોકવિનાશિનિ રત્નમયિ
મણિગણભૂષિતકર્ણવિભૂષણકાન્તિસમાવૃતહાસમુખિ ।
નવનિધિદાયિનિ કલિમલહારિણિ કામિતવરદે કલ્પલતે
જય જય હે મધુસૂદનકામિનિ ઐશ્વર્યલક્ષ્મિ પરિપાલય મામ્॥
ધનલક્ષ્મીઃ ।
ધિમિધિમિધિન્ધિમિદુન્દુમદુમદુમદુન્દુભિનાદવિનોદરતે
બમ્બમ્બોં બમ્બમ્બોં પ્રણવોચ્ચારશઙ્ખનિનાદયુતે ।
વેદપુરાણસ્મૃતિગણદર્શિતસત્પદસજ્જનશુભફલદે 
જય જય હે મધુસૂદનકામિનિ ધનલક્ષ્મિ પરિપાલય મામ્॥
ઇતિ શ્રીઅષ્ટલક્ષ્મીસ્તુતિઃ સમ્પૂર્ણા ।

